
ᐱᓕᕆᔾᔪᑎᓄᑦ ᐅᓂᒃᑳᖅᓯᒪᔪᑦ ᐃᒪᕐᒧᑦ, ᐃᒪᕐᒧᑦ ᐊᑐᖅᑕᐅᔾᔮᔪᓐᓃᖅᑐᒧᑦ 
ᑕᖏᓕᖕᒧᓪᓗ ᐊᑐᖅᑕᐅᔾᔮᔪᓐᓃᖅᑐᒧᑦ  

                                   ᐊᐅᓚᑦᑎᓂᕐᒥᒃ ᕼᐋᓪᓚᒋᔭᐅᔪᒧᑦ ᐃᒃᐱᐊᕐᔪᖕᒥ 
 
                                          ᐸᐱᐊᔅ ᕈᐊᐃ, M.A.Sc., P.Eng 
      ᓄᓇᓕᖕᓂ ᓴᓇᔭᕆᐊᓖᑦ ᐸᕐᓇᒃᑕᐅᓂᖏᓐᓄᑦ ᖃᐅᔨᒪᔨᒻᒪᕆᒃ 
               ᕿᑭᖅᑖᓗᖕᒥᐅᓄᑦ, ᓄᓇᕗᑦ ᒐᕙᒪᒃᑯᖏᑦ-ᓄᓇᓕᖕᓂ ᒐᕙᒪᒃᑯᓐᓂᓗ  
   ᐱᔨᑦᑎᕋᖅᑎᒃᑯᑦ, ᓄᓇᕗᑦ 
 
ᕼᐋᒻᓚᒋᔭᐅᔪᖅ ᐃᒃᐱᐊᕐᔪᖕᒥᐅᓄᑦ ᐃᓄᖃᖅᖢᓂ 700-ᐸᓗᖕᓂᒃ ᐃᓂᖃᖅᐳᖅ ᓄᓇᙳᐊᒃᑯᑦ ᑎᑎᕋᖅᓯᒪᔪᒥ 
ᐃᒪᓐᓇ, 73002’N and 83005’W. ᓄᑖᙳᕆᐊᖅᑎᑦᑎᓚᐅᖅᑐᑦ ᐃᒪᕐᒧᑦ ᓚᐃᓴᒋᔭᒥᓂᒃ ᓄᕕᐱᕆ 1, 2002-
ᖑᑎᓪᓗᒍ. ᑖᓐᓇ ᓚᐃᓴᒋᔭᐅᔪᖅ ᐃᓱᓕᓚᐅᖅᓯᒪᔪᖅ ᐅᑐᐱᕆ 31, 2007-ᖑᑎᓪᓗᒍ. ᑖᓐᓇ ᐃᒪᕐᒧᑦ 
ᓚᐃᓴᒋᔭᐅᔪᖅ ᐅᑯᓄᖓ ᐊᑐᕈᓐᓇᖅᑐᖅ, ᐃᒥᖅᑕᐅᖃᑦᑕᖅᑐᒧᑦ ᐃᒪᖁᑎᒋᔭᐅᔪᒧᑦ, ᐃᒪᕐᒧᑦ 
ᐊᑐᖅᑕᐅᔪᓐᓇᐃᓪᓕᔪᒧᑦ ᑲᒪᒋᔭᐅᓂᖓᓄᑦ ᑕᖏᓕᖕᓄᓪᓗ ᐊᐅᓚᑦᑎᓂᕐᒧᑦ. ᑕᐃᒪᙵᓂᑦ, ᑕᒪᒃᑯᐊ 
ᐊᑐᖅᑕᐅᕙᒃᑐᑦ ᐊᓯᔾᔨᖅᑕᐅᓯᒪᙱᓚᑦ ᐃᒥᖅᑕᐅᕙᒃᑐᒧᑦ ᑕᖏᓕᖕᓄᓪᓗ ᐊᐅᓚᑦᑎᓂᕐᒧᑦ ᑖᒃᑯᓇᓂ 
ᓄᓇᓕᖕᒥᐅᓂ.  
 
ᐱᔾᔪᑎᒋᓪᓗᒍ ᐊᑐᖅᑕᐅᔪᓐᓇᐃᓪᓕᔫᑉ ᐃᒪᐅᑉ ᑲᒪᒋᔭᐅᓂᖓ ᑭᓈᓗᖃᕐᕕᒃᑎᒍᑦ, ᖃᔅᓰᖅᑐᑲᓪᓚᒃᖢᓂ 
ᐋᖅᑭᒋᐊᖅᑕᐅᔭᕆᐊᖃᓚᐅᖅᑐᖅ ᐊᕙᓗᐊ. ᐊᒻᒪᓗᑦᑕᐅᖅ, ᑭᓈᓗᖃᕐᕕᐅᑉ ᑯᕕᕙᓪᓕᐊᔭᖓᑕ ᖃᓄᐃᑦᑑᓂᖓ 
ᐊᐱᖅᑯᑎᒃᓴᖃᕐᕕᐅᓕᓚᐅᖅᐳᖅ ᐊᒥᓱᐃᖅᓱᑲᓪᓚᒃᖢᓂ. 
ᐱᓕᕆᖃᑦᑕᖅᓯᒪᓂᑯᐃᑦ ᖃᐅᔨᒪᔨᑕᐃᑦ ᐅᑯᐊ, Trow Associates Inc., ᐱᓕᕆᓯᒋᐊᖁᔭᐅᓯᒪᓕᖅᐳᑦ 
ᑕᐅᑦᑐᒃᓴᖓᓂᒃ ᐋᖅᑭᒃᓱᐃᖁᔭᐅᓪᓗᑎᒃ ᓄᑖᒥᒡᓗ ᑭᓈᓗᖃᕐᕕᐅᓂᐊᖅᑐᒥᒃ ᓴᓇᖁᔭᐅᓪᓗᑎᒃ ᑖᓐᓇᓗ 20-ᓄᑦ 
ᐊᕐᕌᒍᓄᑦ ᓄᓇᓕᖕᒥᐅᓂᑦ ᐊᑐᖅᑕᐅᔪᓐᓇᕐᓂᐊᕐᓗᓂ. ᐊᑕᐅᑦᑎᒃᑰᖃᑕᐅᖕᒥᓗᓂᑦᑕᐅᖅ 
ᐊᑐᕈᓐᓃᖅᑎᑦᑎᕙᓪᓕᐊᓂᕐᒧᑦ ᐱᕙᒌᔭᕈᑎ ᐊᑐᓕᖅᑎᑕᐅᓂᐊᕆᕗᖅ ᒪᓕᒃᑐᖃᕐᓗᓂ CCME-ᒧᑦ 
ᒪᓕᒃᑕᐅᔭᕆᐊᖃᖅᐸᒃᑐᓂᒃ ᑖᓐᓇ ᓄᑖᖅ ᐃᓂᒋᔭᐅᓂᐊᖅᑐᖅ ᐊᑐᓕᖅᑎᑕᐅᑐᐊᖅᐸᑦ. 
 
ᐃᒃᐱᐊᕐᔪᒃ ᐃᓂᖃᖅᐳᖅ ᕿᑭᖅᑖᓘᑉ ᐅᐊᖕᓇᖅᐸᓯᐊᓂ, ᓄᓇᕗᒻᒥ. ᓯᕕᖓᔪᓂᒃ ᓄᓇᓂᑦ ᐊᕙᓗᔭᐅᓯᒪᕗᑦ 
ᑖᒃᑯᐊ ᓄᓇᓖᑦ ᐱᖓᓱᓄᑦ ᐊᕙᑎᖏᓐᓄᑦ ᑎᓴᒪᖓᑦ ᓄᓇᒧᑦ ᐊᑕᓪᓗᓂ ᐃᒃᐱᐊᕐᔪᒃ. ᑖᒃᑯᐊ ᓄᓇᓖᑦ 
ᐃᓂᖃᕐᐳᑦ ᐊᑦᑎᒃᑐᒥ ᓯᒡᔭᒦᑦᑐᒥ ᑐᐊᐸᖕᒥ ᐃᒪᐅᑉ ᖃᓂᒋᔮᓂ. ᑖᒃᑯᐊ ᓄᓇᓖᑦ ᐊᐅᓚᑦᑎᑦᑎᐊᕋᓱᒃᐳᑦ 
ᐃᓂᒋᔭᐅᔪᓄᑦ ᖁᐊᖅᓵᕐᓇᖅᓯᕙᒃᑐᓂᒃ. ᑕᐃᒪᐃᓐᓂᖓᓄᑦ, ᑖᓐᓇ ᓄᑖᖑᓂᐊᖅᑐᖅ 
ᑭᓈᓗᖃᕐᕕᒋᔭᐅᓂᐊᓕᖅᑐᖅ ᐋᖅᑭᒃᑕᐅᔪᒪᕗᖅ ᐱᒎᑉ ᖄᖓᓃᓪᓗᓂ ᖃᓂᒃᓴᖅᑐᒻᒪᕆᑯᓘᓗᓂ 
ᑭᓈᓗᖃᕐᕕᒋᔭᐅᕙᒌᖅᑐᒥᒃ ᐊᑐᕐᒥᓗᓂ ᓴᖅᑭᓯᒪᕙᒌᖅᑐᒥᒃ ᐊᖅᑯᒻᒥᒃ ᑕᒪᓐᓇ 
ᑕᑭᒡᓕᑎᒋᐊᖅᑕᐅᕌᕐᔪᐊᕐᔪᓚᐅᕐᓗᓂ. ᐊᑐᖅᑕᐅᔪᓐᓇᐃᓪᓕᔪᖅ ᐃᒪᖅ ᓄᓇᓕᖕᓂ 
ᑯᕕᔭᐅᕙᓪᓕᐊᖃᑦᑕᕐᓂᐊᖅᐳᖅ ᑕᐃᑲᓂ ᐋᖅᑭᒃᑕᐅᔪᒪᔪᒥ ᑭᓈᓗᖃᕐᕕᖕᒥ ᑕᐅᕙᓂᓗ ᐃᒪᖅᓱᖕᒥ 
ᑲᒪᒋᔭᐅᓗᓂ ᐊᕐᕌᒍᓄᑦ ᐊᕙᑎᓄᑦ. ᑖᔅᓱᒪ ᓄᑖᑉ ᐃᓂᐅᑉ ᑕᐅᒃᑐᒃᓴᖓ ᑲᒪᒋᔭᐅᕙᓪᓕᐊᕗᖅ ᒫᓐᓇᒃᑯᑦ 
ᓴᓇᔭᐅᕙᓪᓕᐊᓕᖅᑕᐅᓂᐊᕋᓱᒋᔭᐅᓪᓗᓂᓗ 2008-ᖑᓕᖅᐸᑦ ᐊᑐᕈᓐᓇᖅᓯᓗᓂᓗ 2009-ᖑᓕᖅᐸᑦ. 

